
 

  
 

 

Reglur um niðurgreiðslu daggæslu barna í heimahúsum í 
Sveitarfélaginu Árborg 

Reglur þessar gilda um niðurgreiðslur Sveitarfélagsins Árborgar vegna daggæslu barna í 
heimahúsum í Árborg. Markmið niðurgreiðslunnar er að lækka daggæslugjöld til foreldra.  

 
1.gr. 

Réttur til niðurgreiðslu 

Í Sveitarfélaginu Árborg geta allir foreldrar sem vista börn sín hjá dagforeldrum sótt um 
niðurgreiðslur vistunargjalds. Réttur til niðurgreiðslu gildir að hámarki ellefu mánuði á ári. 
Engar niðurgreiðslur eru vegna barns sem skráð er í leikskóla og dvelur í daggæslu meðan á 
sumarleyfi leikskólans stendur.  Dagforeldri er heimilt að loka daggæslu vegna 
námskeiðsdags tvo daga á ári. Einnig er heimilt að loka tvo daga á mánuði vegna tilfallandi 
eigin veikinda eða veikinda barna, þessir dagar eru ekki uppsafnanlegir. Loki dagforeldri 
umfram framangreint lækkar niðurgreiðsla hlutfallslega. Dagforeldri ber að tilkynna 
foreldrum og daggæslufulltrúa/leikskólaráðgjafa um lokun umfram framangreinda daga 
eigi síðar en 15. dag mánaðar áður en leyfi hefst þannig að til lækkunar niðurgreiðslu komi í 
þeim mánuði er umframlokun á sér stað. 

Sveitarfélagið Árborg áskilur sér rétt til að kanna hvort farið er að reglum þessum, t.d. með 
skoðun gjaldskrár, dvalarsamninga og reikninga til foreldra. 

 
2.gr. 

Skilyrði fyrir niðurgreiðslu 

Niðurgreiðslur eru háðar eftirfarandi skilyrðum: 
* Skilyrði niðurgreiðslu til lækkunar daggæslugjalda er að skráð lögheimili barns í þjóðskrá 

og föst búseta þess sé í Árborg. 
* Forsjárforeldri sækir um niðurgreiðslu í gegnum Mín Árborg á heimasíðu Árborgar. 

Endurnýja þarf umsókn um niðurgreiðslu ef skipt er um dagforeldri. 
* Að dagforeldri hafi rekstrarleyfi frá Gæða- og eftirlitsstofnun velferðarmála til daggæslu á 

heimili sínu. 
* Einstæðir foreldrar geta sótt um niðurgreiðslu frá því að barn nær 6 mánaða aldri. 
* Foreldrar í sambúð og hjónabandi geta sótt um niðurgreiðslur frá því að barn nær 12 

mánaða aldri. 



 

  
 

* Niðurgreitt er mánaðarlega. Greitt er fyrirfram fyrir hvern mánuð, fyrsta virkan dag í 
hverjum mánuði. Ef dagforeldri skilar inn upplýsingum eftir 20. dag mánaðarins getur 
það leitt til þess að ekki sé unnt að greiða fyrirfram vegna næsta mánaðar á eftir. 

* Ef breyting/uppsögn verður á vistunartíma barns ber dagforeldri og foreldrum að 
tilkynna það til fjölskyldusviðs eigi síðar en 15. dag mánaðar áður en breyting á sér stað. 
Gagnkvæmur uppsagnarfrestur vegna breytinga er einn mánuður og skal breyting 
miðast við 1. og 15. hvers mánaðar. 

* Ef dagforeldri verður vart við mistök í niðurgreiðslu ber því að tilkynna til fjölskyldusviðs 
án tafar. 

* Komi í ljós að Sveitarfélagið Árborg hafi ofgreitt niðurgreiðslu af einhverjum ástæðum, t.d. 
vegna rangra upplýsinga frá dagforeldri, mun Sveitarfélagið Árborg lækka niðurgreiðslu til 
dagforeldris við næstu greiðslu sem því nemur eða krefjast endurgreiðslu. Heimilt er að 
krefjast endurgreiðslu þrátt fyrir að barn sé hætt í daggæslu. Ef ekki reynist unnt að 
skuldajafna fer krafan í innheimtu sem hefur í för með sér vaxta- og innheimtukostnað. 
Jafnframt hefur Sveitarfélagið heimild að veita dagforeldrum áminningu fyrir slíkt. 
 

3.gr. 
Fjárhæð niðurgreiðslu 

Fjárhæð niðurgreiðslu miðast við vistunartíma barns og greiðist til dagforeldri sem lækkar 
vistunargjald foreldra sem því nemur. Hámarks niðurgreiðsla er sem hér segir: 

  

Undir 18 mánaða                           18 mánaða og eldri 
Fyrir fjögurra tíma vistun 35.000 - kr.                                            55.000 kr.  
Fyrir fimm tíma vistun 43.750 - kr.                                                           68.750 kr. 
Fyrir sex tíma vistun 52.500 - kr.                                                          82.500 kr.  
Fyrir sjö tíma vistun 61.250 - kr.                                                            96.250 kr.  
Fyrir átta tíma vistun og meira 70.000- kr.                                            110.000 kr.  

Systkinaafsláttur miðast við niðurgreiðslugjaldskrá að hverju sinni. Systkinaafsláttur er á 
milli leikskóla, frístundar og dagforeldra og reiknast afslátturinn alltaf á elsta barn. Hlutfall 
afsláttar er 50% með öðru barni og 100% með þriðja barni. 

 

 

 

 

 

 



 

  
 

Ef systkin dvelja hjá dagforeldri á sama tíma þá er hámarks niðurgreiðsla fyrir annað barn: 

  

Undir 18 mánaða             18 mánaða og eldri 
Fyrir fjögurra tíma vistun 52.500- kr.                                           82.500 
Fyrir fimm tíma vistun 65.625-kr.                103.125 kr. 
Fyrir sex tíma vistun 78.750- kr.                              123.750 kr. 
Fyrir sjö tíma vistun 91.875- kr.                144.375 kr. 
Fyrir átta tíma vistun og meira 105.000- kr.                   165.000 kr. 

  
4.gr. 

Gildistaka o.fl. 

Reglur þessar eru settar samkvæmt heimild í 42. gr. reglugerðar um daggæslu barna í 
heimahúsum nr. 907/2005, með síðari breytingum 28. apríl 2023. 

Reglur þessar voru samþykktar í velferðarnefnd 30.11.2023 og staðfestar í bæjarstjórn 
Árborgar 13.12.2023. 

Reglurnar tóku gildi 13.12.2023. 

Reglur þessar voru endurskoðaðar í Velferðarnefnd þann 19.06.2024 

Bæjarstjórn samþykkti endurskoðaðar reglur þann 26.06.2024 

 
5.gr. 

Tímabundið ákvæði frá 1. ágúst 2024 til 31. júlí 2025 
  

Niðurgreiðsla til foreldra barna 18 mánaða og eldri samanber 3. grein verður hækkuð og á 
gildistíma tímabundins ákvæðis verði stefnt að foreldrar greiði aldrei hærra gjald en sem 
nemur fullu gjaldi fyrir leikskólaplássi hjá sveitarfélaginu Árborg skv. gildandi gjaldskrá hverju 
sinni.  
Vegna þessara breytinga hækkar niðurgreiðsla Árborgar til dagforeldra að hámarki 110.000 kr. 
fyrir hvert barn í fullri vistun á mánuði. Niðurgreiðslan er breytileg eftir vistunartíma barns. 
Skilyrði fyrir niðurgreiðslu skv. þessari grein er að barn sé með virka umsókn um leikskólapláss 
hjá sveitarfélaginu. 


